
BOEKBESPREKINGS

L. Prawnsma 1981. THE CHURCH IN THE TWENTIETH CENTURY VOL. VII.
Paideia Press, Ontario, Canada. $ 9.95.

Dr. L. Praamsma is ’n kerlihistorikus wat in Nederland, die VSA en Kanada 
gewerk het. Hy is tans emeritus predikant van die Christian Reformed Church 
en ’n kenner van Abraham Kuyper. Hierdie boek bied moderne kerkgeskiede- 
nis in die stormagtige twintigste eeu met sy oorloë en morele degenerasie 
vanuit gereformeerde gesigspunt. Dit is eers in Nederlands by Wever ge- 
publiseer as “De kerk van alle tijden”. Die stof is sistematies ingedeed en 
word onderhoudend en bondig aangebied.

Praamsma slaag om die leser mee te voer op ’n ontdekkingsreis waarin 
juis ons tyd as ons tyd  (9) soos ’n rolprent hom ontvou, 0ns eeu het begin 
met die verandering a.g.v. die dood van Queen Victoria en Victorianisms 
wat ’n mengsel van konserwatisme en Fariseisme was. Die eeu word geken- 
merk deur ’n “invisible line of partition” wat deur alle kerk® heenloop en 
tegelyk deur die strewe na eenheid wat met die Wêreldraad vereenselwig 
word (17). Sy analise van die ekumeniese beweging is insiggewend (201 v). 
Tegelykertyd is dit die eeu waarin die Christendom aan die hewigste vervol- 
ginge onderwerp is en Israel weer na vore tree eni met anti-Semitisme ont- 
moet word.

In die dertien hoofstukke raak Praamsma interessante probleme aan, 
soos die opkoms van “Neo-Calvinisme” onder Kuyper (26) en gevolglike stig- 
ting van “calvinistiese” bewegings. Later in die eeu vlam balangsteUing vir 
Calvyn op en talle studies verskyn, maar Calvyn word nie verstaan nie (71). 
Die Eerste Wêreldoorlog openbaar ’n totale morele ineenstorting in die Was
te  en die leuse was “give the boys a good time” met drank en seks (43). 
Familielewe is ontwortel en die kerk het die gevolge gely. Die vrede het 
geen bekering gebring nie. Die Tweede Wêreldoorlog was ’n herhaling van 
die afbraak. Gevolglik kom in die 20s.te eeu die teologiie van krisis op waar- 
onder ook Barth se neo-ortodokse asook Brunner, Bultmann en Niehuhr be- 
spreek word. Die Skrif het as openbaringsbron plek gemaak vir die mens 
as getuie van openbaring en is as sodanig tweedehandse oorkonde van open- 
baring. Die kerk het met die opkoms van totalitêre magte soos Kommunisme, 
Facisme en Nasionaal-Sosialisme te doen gekry, waardeur groo.tskaalse gods- 
di'snsvervolginge wêreldwyd plaasgevind het.

Praamsma vertel die geskiedenis van ons eeu in ’n boeiende verhaal. Ons 
leef nog in die onvoltooide tyd van 'n krisis situasie met die magte van se- 
kularisme, ate'isme, ewolusionisme en rewolusie op loop. Dit is egter nié die 
einde van die tyd nie. Daar is ook hdopvolile tekens onder jongmense in 
Europa en Amerika sigbaar waarin hulle vir ’n skoon, eenvoudige ©n onge- 
kompliseerde evangelie kies. In Afrika en Indonesië lewer die sending hoop- 
voUe uitsigte. God se koninkryk is steeds besig om te kom (2S5).

Hierdie boek wat eerder die verhaal van ons eeu as ’n geskiedenisha'nd- 
boek wil wees, kan baie sterk aanbeveel word. Dit gee die leser ’n blik oor 
en in ons eie tyd. Dit is ’n boek vir die gewone man terwyl die historikus hom 
ook daarin sal verlustig. Dit is netjies versorg en werklik teen ’n goedkoop 
prys beskikbaar.

B. Spoelstra.

Red. A. J. Smuts 1985: Die Woord aan die werk. Oor die kerklied, prediking en 
kategese. N.G. Kerkboekhandel Transvaal. R14.25.

Die boek bundel referate gelewer by die SA Werkgemeenskap vir Prak- 
tiese Teologie vanaf 1983—85. Die referate is van hoe wetenskaplike gehalte 
en vir die belangstellende prsdikant van groot waarde en handel oor die te- 
mas oor drie jaar: kerklied, prediking en kategese.

Die werk van dr. W. J. B. Serfontein “Die Psalm as kerklied” staan bo 
almal uit. Die referent banader die Psalms as die hart van die Calvinistiese 
kerklied, “die binnekamer van die Ou Testament” (p. 6). “In die Psalmboek 
vind ons op die mees reële wyse die roersele van die mensehart terug” (p. 
G) waar God in die middelpunt staan en nie die mens nie. Wat die melodic 
van die Psalms betref, meen hy tereg dat “die musikale styl moet duidelik on- 
derskei wees van alle ander musiek” (p. 19). Hy twyfel of alle Franse melo- 
dieë vandag lewensvatbaar is — ’n uitspraak wat deeglik onder oë geneem 
kan word (p.. 23).

Howard du Toit “Die vrye lied as kerklied” beskryf die historiese hsr- 
koms van die vrye lied. Hy maak slegs ’n indeling van die bestaande ge- 
sango (p. 31) en verdedig die gebruik daarvan. Historiese beswana oor by- 
voorbeeld die onskriftuurlikheid van sommige van die ou Hollandse gesange, 
wat ernstige probleme in die Afrikaanse kerk veroorsaak het, (Vgl. G. C. P. 
van der Vyver. Prof. Dirk Postma. p. 207 ev.). bahandel hy nie. Hierdie ge- 
brek kom ook na vore by P. B. van der Watt, Die Nederduits Gereiormeerde 
Kerk 1834—1866 D12 p. 78 ev. ’n Ontleding na inhoud en melodie van die 
huidige vrye lied veral na die uitbreiding van die Gesangieboek, sou aktueel 
en van groot waarde gewces het. Die kerke wat die vrye lied gebruik, het so- 
danige objektiewe studie nog nie gedoen nie.

G. N. BlO'em se “Skrif en lied” bied ’n treffende indeling van die Psalms 
en and'sr liedere in die OT en NT (p. 49 ev). Daar kom egter hinderlike onge- 
motiveerde uitsprake voor, bv. p. 47 “in die tyd van die Psalms was daar nog 
nie sprake van lewe na die dood nie”. In welke verband moet die herhaalde 
“want .sy goedertierenheid is tot in ewigheid” (Ps. 107, 118) gesien word? 
Dio ewigheidsgedagto lê diep ingebed in die Psalms as die troos van die 
digters. Op p. 49 s6 hy: “wat baie sterk na vore tree in die Ou Testamentiese 
lied is die morele of sedelike aspek, en dan veral die beginsel daaromtrent”. 
Die skyn asof die openbaringskarakter van dis Skrif in die slag kan bly.

Die referaat van Herman Venter “Die prediker en die preekgebeure” 
doen met sy siening oor die vocatio interna (p. 62) aangegaam aan. Ons sal 
egter moot waak teen ’n byna te skolastiese onderskeiding tussen die uit- 
wendigo cn inwendige roeping.

Prof. A. G. van Aarde se artikel “Die weg van die teks na die preek” is 
moeilik vorteerbaar en moes herhaaldelik gelees word om te verstaan. Die 
diagramme is onduidelik (p. 83). Dit wek die indruk asof die skrywer 
sterk aanleun op die moderne insigte oor die Skrif as literatuur. Hy ge
bruik ook moeilik-verstaanbare terme soos “kola” (p. 84), “tekssegmentasie” 
(p. 84), “tekskompetensie” (p. 86).

Prof. J. J. de Klerk h&t in “Terugvoering en evaluering by die prediking” 
waardevolle vrae gestel (p. I l l ,  112) wiat handig by visitasie toegepas kan 
word, Ons deel sy kommer oor preekbesprekingsgroepe (p. 114 ev), omdat 
weinig lidmate kennis dra van wat ’n preek is.

Die voordragte oor die kategese van M. J. du T. Beukes is wetenskaplik 
van groot waarde, terwyl J. M. G. Prins se “Kategeet en sy toerusting” van 
meer praktiese belang is.

Die boek is keurig gedruk en van ’n mooi omslag voorsien. Dit lees oor 
die algemeen baie onderhoudend en kan sterk aanbeveel word.

Dr. J. V. V. du Plessis.

S. J. Sietsma 1983: Spoorwijser in het Nederlandse onderwys. Vijlbrief/Haar- 
lem, Holland.

Die skrywer wil aan die christen-ouers informasie en advies gee inverband 
met die byna onoorsigtelike Nederlandse sikoolstslsel wat vir die oningeligte 
soos 'n doolhof lyk. Hierdie informasie en advles vanuit die prinsipiël.e staind- 
punt van christelike-onderwys meet ouers en kinders help om ’n verantwoor- 
delike keuse te doen, sodat die kind van nou as die volwassene van m6re ge- 
vorm sal wees as mens van God tot alle goeie werke volkome toegerus.

Die skrywer stel horn baie sterk op die beginsel dat gelykgesinde ouers 
saam ’n skool moet stig en beheer om hulle kinders te laat onderwys oor- 
eenkomstig hulle geloofsoortuiging. Op grond van hierdie lewens- en wêreld- 
beskoulike differensiasie spreek hy hom baie sterk uit ten gunste van 
“bijzonder onderwijs” (ouer.skole) teenoor die openbare- of staats-onderwys 
wat noodwendig neutraal moet wees.

Die hele boek is toegespits op die ingewikkelde Nederlandse skoolstelsel 
waarvan die detail vir ons in S. Afrika nie van soveel betekenis is nie. Die 
geweldige aantal afkortings waarmee die verskillende soorte onderwys aan- 
gedui word val aanvanklik vreemd op die ore. Op laer en middelbare vlak 
is daar egter korrelasie tussen ons en huMe probleme veral weens die feit 
dat die kind reeds op ’n baie jong leeftyd sy beroeps. rigtings-keues moet 
maak en latere oorskakeling van een studierig^ting na ’n ander prakties eint- 
lik nie moontlik is nie.

Die ouer en kind word van stap tot stap gelei om telkens langs prinsipiële 
bane voort te beweeg ten einde diie doel van Geresformeerde opvoeding en 
onderwys te  verwiesentlik. Elkeen wat belang stel in die onderwys kan slegs 
verryk word deur van hierdie boek bennis te neem.

H. G. Kruger.



H. VELDMAN 1984: Hvldrych Zwmffli: Hervormer van Kerk en Samerdevmg
Oosterbaan + Le Cointre, Goes, 236 bll. Hb f24,90; Sb f21,90.

Die skrywer is ’n  dosent in (Kerk-)geskiedenis in Groningen. Hy teken die 
persoon en werk van die Switserse reformator Zwingli (1484 — 1531) in een- 
voudige en duidelike taal. Die agtergrond van Switserland, Zvringli se ge- 
leidelikie oorgang na die Reformasie onder invloed van Erasmus en later 
Luther, sy breuk met die Wederdopers, skoolhervorming, verdediging en 
uitbreiding van die hervorming, nagmaalstryd met Luther, die betrokkenheid 
by die eerste en tweede Kappeler oorlog en gepaardgaande tragiese einde,, 
vorm die hoofstukverdeling. Die presiese weergawe van stellings in die ver- 
skillende godsdiensgesprekke het besondena waarde. Tegelykertyd word dit 
baie duidelik hoe Zwingli se invloed op Switserland en Fare! die weg vir 
Calvyn berei.

Zwingli boei ’n mens omdat hy as predikant van die Staatskerk sosiaal- 
ekonomies (die huursoldate), polities (die verhouddng tot dig Roomse kan- 
tons oor godsdiensvryheid), opvoedkundig en godsdienstig betrokke was as 
prediker, skrywer, stryder en leier. As sodanig is Zwingli geweldig aktueel 
ill ons tyd waar aangedring word op predikante se “profetiese taak” in die 
sosio-politiek-ekonomiese vraagstukke van die dag. Die inmenging van Zwing
li in die Raad van ZUrich is seker die mees omstrede aspek van sy werk.

Die boek is mooi geïllustreer en op glanspapier gedruk.

B.S.

G. C. DE GROOT 1984; Ulrich Zwingli. Die vurigie stryder vir die reformasie 
in Switzerland. 69 b l l . .. R3.60.

G. C. DB GROOT 1985: Voorlopers van die Hervorming 27 b ll. . . .  R2,00.
Maarten Luther: 59 b ll. . . .  R3,60.
Johannes Calvyn: 60 bll----  R3,60.
Disirius Erasmus. Die man w ot geen martelaar wou 
word nie: 77 bll___R4,00.

B. J. VAN DER WALT: Johannes Hus. Reformator in eie reg. 30 bU___R2,00.
John Knox. Die Skotse hervormer wat geen mens 

gevrees het nie. 9 bll___R1.50.

Hierdie reeks puhlikasies oor figure uit die geskiedenis van die Kerkhervor- 
ming vorm saam ’n “Reformatoregalery”. Daar is gevolglik duidelik ooreen- 
koms in styl en aanbieding. Hulle stel figure uit die hervorming aan ons voor 
en gee daarom gegewens oor jeugjare, waar hulle gewerk het, hoe hulle by 
die kerkhervorming betrokke geraak het en wiatter bydrae hulle gelewer het. 
Uit die aantal bladsye per brosjure blyk duidelik dat daar nie wydlopig oor 
di« figure gehandel word nie. Die taal en styl is maklik en bevatíik. Dit 
vorm ideale leesstof in Afrikaans om die reformatone (wat dikwels vir mense 
net name is) aan katkisante of belangstellende gelowiges bekend te  stel. 
Ons kan die reeks sterk aanbeveel.

BS.



AUGUSTINUS, AURELIUS. 1983, De stad van God. Baarn: Ambo, 1295 b ll.
R81,91. (Vertaling G. Wijdeveld).
Daar sal moontlik met reg aangevoer kan word dat iemand homself kwa- 

lik ’n gereformeerde teoloog kan noem indien hy nie ten minste' Augustinus 
se De civitate Dei, Calvyn se Institusie en Bavinck se Gereformeerde Dogma- 
tiek  bestudeer hot nie. Daarom kan ons dankbaar wees dat Augustinus se 
beroemdste bosk, wat vir ’n lang tyd veral in Pranse, Engelse, Duitse, Itali- 
aanse en Spaanse vertalings beskikbaar was, en moeilik bekombaar daarby, 
onlangs in ’n Nederlandse vertaling verskyn het. Sodoende is die gedagtes 
van Afrika se grootste teoloog vir baie meer belangstellendes toeganklik. 
Daarby is die vertaling ook voorsien van ’n gosie inleiding deur die vertaler 
self.

Soos bekend het Augustinus 14 jaar lank aan die 22 boeke geskryf, vanaf 
412-426. In 410 het die Gote onder leiding van Alarik (’n' Ariaanse Christen) 
Rome binnegeval en geplunder. Augustinus leef en skryf dus in angsaanja- 
gende tye waartydens menslike mag en roam tot ’n val kom. Hy moes 
antwoord teen die heidense propaganda wat die Christene verantwoordelik 
gehou het vir die verwoesting van die onoorwinlike stad Rome. Hy moes ge- 
volglik dcurtas na die wesenlike sin van die geskiedeinis en die resultant 
was 'n boek oor die “teologie van die geskiedenis” wat feitlik ongeëwenaard 
is in die teologiegeskiedenis.

In die eerste 10 boeke word die twee ongegronde meninge teen die 
Christelike godsdiens weerlê (nl. dat die verering van heidense afgode nood- 
saaklik is vir ’n goeie lewe hier (1-5) en hierna (6-10)). Die sedelike verval 
van Rome is immers die eintlike oorsaak van die ramp wat die stad getref 
het. In die laaste 12 boeke word ’n positiewe uiteensetting van die Christelike 
leer gegee: die eerste vier (11-14) behandel die ontstaan van die twee stede, 
dié van God en dié van die wêreld; die volgende vier (15-18) beskryf hulle 
verdere ontwikkeling en die laas-te vier (19-22) hulle eindbestemming.

Op weergalose wyse teken Augustinus die twee stede (koninkryke  sou 
ons vandag geneig wees om te sê) as twee lewenswyses, die een vleeslik en 
die ander geestelik, die een in liefde to t God en dia ander in liefde to t die 
self, die een aards, menslik en verganklik en die ander hemels, Goddelik en 
onverganklik.

Dit spreek byna vanself dat ons Augustinus nie in alles kan navolg nie: 
daarvoor was sy eksegese dikwels te allegories (bv. 15:26, 16 :2) en was 
hy ook nog ta diep deur die Pltonisme beïnvloed (veral tov sy antropogogie 
en kosmologie). Tog val dit op hoeveel aansluiting ons by hom vind tov die 
Skrifleer, Godsleer, sondaleer, genadeleer en uitverkiesingsleer. Dit is waar 
dat daar in die boek soms langdradige en vervelige gedeeltes voorkom, maar 
die volhardende leser sal telkens met juweelformulerings verryk word.

Hierdie groot werk wat langer as 1500 jaar gelede in Noord-Afrika vol- 
tooi is, is vir ons as Christene in Suider-Afrika mog van besondere betekenis. 
Vir baie van ons het ons bestaan ookl ’n bedreigde bestaan geword en daar- 
mee is die gevaar lewensgroot dat ons die koninkryk van Suid-Afrika met die 
koninkryk van God gaan identifiseer. Laat ons opnuut van Augustinus leer 
dat dit nie waar is nie. Aardse koninkryke kom en gaan m aar die koninkryk 
van God hou ewig stand. In die stand van dia wêreld “heers die sug om te 
beers sowel oor sy regeerders as oor die nasies wat dit onder sy juk bring, 
(maar) in die ander ( die stad van God) dien sowel die gesagsdraers as die 
ondergeskiktes mekaar in liefde, hetsy sorgend, hetsy gehoorsamend” (15 : 28).

Sou dit nie goed wees indien die Calvyn Jubileum Boskefonds, ná die 
voltooiing en uitgawe van die Institusie van Calvyn, oorweging daaraan skenk 
om Augustinus se Stad van God in Afrikaans uit te gee nie?

Ek wril die lees van hierdie groot boek — wat ook maklik in die vorm 
van ’n dagboek kan geskied — van harte aanbeveel. 0ns in Suid-Afrika kan 
vandag hierdie stem uit Noord-Afrika nie mis nie. Die prys is wel hoog maar 
die beloning ryk. Die boek is stewig gebind en netjdes uitgegee en bevat 
ook 'n volledige naam- en teksregister.

JHvW

AUGUSTINUS. 1965 7. Belijdenissen. Utrecht/Antwerpen: Het Spectrum. (Ver- 
taling A. Sizoo). S51 b ll. Prys onbekend.
Die Nederlandse teoloog Noordmans het by geleenthed gesê dat geen 

teologiese student dÍ8 akademie moet verlaat voordat hy nie die Confessidnes 
drie maal in die oorspronklike taal gslees het nie (VW HI, 206). Miskien Is 
dit ’n te hoë opdrag, maar wat nie weggeredeneer kan word nie is dat elke 
predikant homself groot skade aandoen as hy nie deeglik kennis neem van 
hierdie aangrypende belydenisse nie.

Hierin vind ons veel van Augustinus se beroemde uitsprake soos by- 
voorbeeld die volgende:
— “Ons hart is onrustig totdat dit rus vind in U” (1: 1) (’n telkens terug- 

kerende tema, 6 : 16,7 : 8);
— “so waar as u leef is dit onmoontlik dat ’n seun van soveel trane verlore 

gaan” (3 : 12) (woorde van ’n biskop aan Monica, die moeder van 
Augustinus);

— “Oee wat U beveel en beveeJ wat U wil” (10 : 29; ook 10 ; 31);
— Op die vraag wat God gedoen het voordat Hy die hemel en die aarde ga- 

maak het, sou Augustinus nie wou antwoord nie: “Hy het die hel berei 
vir diegene wat na verborge dinge soek” (11 :12) (vgl. Calvyn se Institu- 
sie I, 14, 1).

Boeke 1-9 bevat ’n skuldbelydenis en boeke 10-13 ’n gelooisbelydenis. Hart- 
lik aanbeveel.

JHvW

GEISLEK, NOllMAN I (Ed). 1982. What Angm tine Says. Grand Rapids: Baker 
Book House. 214 bll. Prys onbekend.
Geisler het ’n baie groot taak verrig deur die werke van Augustinus 

deur te  snuffel, al sy belangrikste uitsprake uit te  lig en saam te bundel. 
lemand wat dus gou wil naslaan wat die kerkvader oor galoof en rede, die 
Bybol, God, Christus, menss verlossing, vrye wil, sonde en etiek te sê gehad 
het, kan hier sy belangrikste sieninge woordeliks aangehaal vind, met 
duidelike bronverwysing.

Wie egter ’n volledige studie van Augustinus se teologiese insigte wil 
maak, sal nie hiermee kan volstaan nie. Ho.s waardevol Geisler se boek ook 
al mag wees, bevat dit tog hierdie groot nadeel dat elke teks/aanhaling nie 
b nne sy konteks verskyn nie en juis dit is so belangrik by ’n wetenskaplike 
evaluering. Tog bly die boek ’n handige en oorsigtelifee wegwyser van die 
gedagtes van een van die grootste teoloë en daarom kan dit as sodanig 
aanbeveel word.

JHvW

Du Toit, A. B. (r): HandXeiding by die Nuwe Testament V, N.G. Kerkboek- 
handel, Pretoria, 364 bis, R18.50.

Hierdie boek is die vyfde in die reeks HandXeiding by die Nuwe Testa
m ent. Die ander dele het reeds ’n erkende plek in seker alle teologiese inrig- 
tings in S.A. verwerf. Sommige dele is reeds en Engels vertaal en na verneem 
word is die vertaling van hierdie deel ook al voltooi. Die reeks word ook al 
in die buiteland deur leidende Nu-Testamentiese geleerde's aan hulle stu- 
dente voorgeskryf.

Die volgende skrywers het in hierdie deel die volgende bydraes getewer 
onder die subtitel Die Pavliniese Briewe: Inleiding en Teologie: A. B. du Toit: 
Oriënterende opmerkings oor die Pavliniese briefliteratuur; Chronologie van 
Pfíulus; G. M. M. Pelser: Inleiding van die brief aan die Romeine, Inleiding 
van die Pastorale briewe en onder die afdeling Teologie ook Die Pauliniese 
soterioiogie; B. C. Lategan het die Inleiding van 1 'an 2 Korintiërs en Gela- 
siërs en in die Teologie Paulus en Jesm  en Die Pavliniese E tiek  behartig; 
J. H. Roberts het onder Inleiding Die gevangenskapsbriewe en onder Teolo
gie Die kerk by Pavlus geskryf; F. J. Botha het die inleiding van 1 en 2 
Tessalonisense geskryf; I. J. du Plessis het onder Teologie Die Pavliniese 
Christologie behartig; J. C. Coetzee se bydraes is die twee gedeeltes Die 
Heilige Gees in die prediking van Pavius en Paulvs se  eskatologiese prediking.

Positiewe waardering vir hierdie boek kan aan die hand van die volgende 
punte uitgespreek word:

1. Soos die ander dele is dit werklik ’n handleiding by die bestudering 
van die NT. Hierdie reeks toon duidelik dat teologie en in besonder gerefor- 
meerde teologie in Suid-Afrika nie meer aan die roksbande van die buite
land loop nie, maar ’n waardevolle eie bydrae lewer. Om so-iets in Afrikaans 
te hê is ’n groot voorreg veral vir die Afrikaanssprekende teologiese student.

2. Op ’n verantwoordelike wyse is die standpunte van teoloë saamgevat 
en telkens by elke onderwerp weerg>agee. Die verskille tussen die medewer- 
kers kom ook duidelik na vore, m aar op so ’n wyse dat die onderskeie 
standpunte waardeer kan word en dat dit beslis help dat mense mekaar be- 
te r kan verstaan. Daar is by al die bydraers ’n duidelike begeerte om Skrif- 
getrou te wees al is daar opmerklike verskille in die hermeneutiek.

3. Dit is duidelik dat die bydraers nie as nuwelinge op hulle onder
skeie onderwerpe ingestap het nie, maar dat hulle bou op baie vooraf studie 
en daarom hulle stof beheers. Deurgaans kan dan ook gestel word dat ’n 
miens nie met blote kompilasie van stof in aanraking kom inj hierdie boek 
nie. Die bydraes is eie produkbe wat eie sieninge weerspieël.

4. Hier en daar is ook verrassende nuwe gedagtes. Dit was aangenaam om 
by Roberts ’n bevestiging .te kry (bl. 299) van die besondere betekenis wat 
Paulus aan die woord ekkíësia  gee in 1 Kor, 11—14. As hoogtepunt van die 
werk sou ek graag Coetzee se laaste bydrae, Paulus se  eskatologiese predt- 
krng wou noem. Hierin het ons m.i. ’n pragtig© balans tussen geloofs-deur- 
leefdheid en akademiese suiwerheid.

5. Pormeel is die boek hoogstaande. Die nommering van paragrawe, 
aiwisseling tussen fclein en groot druk, aksentuering van bemgedagtes en die 
literatuuropgawie by elke onderwerp maak dit ’n handige studieboek.

In ’n aantal gevalle behoort daar verbetering te kom in ’n volgende 
uitgawe. Op bJ. 50 en 54 gee dieselfde skrywer bv. twee botsende indellngs 
by Rm 3. Op bl. 252 moet 8e gebod vervang word met 60e gebod.

Teologies gesien bly die metode ’n probleem. Om Paulus se “teologie” 
onder 7 hoofde saam te  vat, moet ’n verskraling wees. So was dit reeds die 
geval met Ridderbos se “Paulus, ontwerp van zijn theologle” dat bv. oor 
die plek van die Heilige Gees by Paulus daar ’n gnoot leemte was, Saam 
met so ’n tematiese behandeling behoort ’n metode gevind te  word om 
die briewe elkeen deurlopend en gesamentlik te  behandel.

Die verband wat Coetzee op grond van Rm 1 : 1—4, 8 : 11 en 1 Tim 3 : 16 
le tussen die Heilige Gees en die opstanding van Christus staan m.i. op 
wankelende bene. Tog bou hy heelwat daarop. Pelser het deur onvoldoende 
aandag aan 2 Tes 2: 2, 3 :17  en 1 Kor 16: 21 die balans ten onregte laat 
oms’laan na miskenning van Paulus se outeurskap van die Pastorale Briewe. 
Sy geringskatting van die verband tussen Paulus en die Ou T ^tam ent t.o.v. 
’n begrip soos geregtigheid kan alleen lei tot ’n verkeerde verstaan van 
Paulus. By een of twee bydraes is die getal drukfoute steurend.

Hierdie boek behoort deur elke teoloog en predikant in S.A. besit te 
word. Dit geld van die hele reeks. Soos “Korte Verklaring” op elke rak ge- 
staan het in ons vroeëre geskiedenis, behoort dié stel nou ook ’n  plek te 
kry. Vir die waarde w«t ’n mens daarin vind is die prys nie hoog nie.

M. A. Kruger.

LINDEQUE, R. C. 19S5. Gaan maak jy  ook so: Die moatskapiike w erk van 
die NGK. NGK Boekhandel: Pretoria. 223 p. Prys R18.50.

Bogenoemde publikasie bied ’n verwerking van die skrywer se onge- 
publiseerde D. Phil-verhandeling aan UP, onder leiding van prof. dr. I. J. J. 
van Rooyen.

Die doel van die navorsing was om die opkoms, ontwikkeling en uit- 
bouing van maatskaplike werk (dienste) cn die NGK histories-krities na te 
speur (5, 203). Die periode wat oorsien word strek vanaf Van Riebeeck se 
koms (1652) to t die jongsgehoue Algemene Sinode, 1982 (43, 199). Aan die 
hand van prinsipiële norme wat verkry is deur Skrif. en literatuurstudie 
(9—41) word die kerklike maatskaplike werk” van die NGK geweeg en tot 
bepaalde gevolgtrekkings gekom.

’n Stel vrae aan die begin van die boek poneer die probleem  waarvoor 
die navorser gestaan het baie duidelik, byvoorbeeld;

“Het die kerk hom nie so afhanklik gestel van die staat dat hy die 
gevaar loop . . .  om ook sy prinsipiële taak aan die eise en diskressie 
van die staat uit te  lewer nie?” (1)
“Indien kerk, staat en vrywillige organisasie elk ’n onvervreembare 
taak en roeping op die terrein (maatskaplike werk) het, hoe kan 
hulle onderskeie "deelterrein” gedien word sonder om mekaar te  ver- 
dring of te  wil oorheers?.”

Elders word die probleem so geformuleer: “Aan die een kant wil som- 
mige die kerk inpark to t die tradisionele diakonale arbeid en alle vakkundige 
maatskaplike sorg oorlaat aan die Christelike maatskappy. Aan die ander 
kant wil sommlge die roeping van die kerk as allesomvattend sien en vak
kundige maatskaplike sorg binne die kader van die kerk bring” (41).

Ongelukkig word hierdie bale belangrlke probleemstellings wat van 
wêreldwyd wesensbelang is nie afdoende deur die navorser beantwoord nie.



Trouens, hy verras deur aan die einde met die volgende aanbeveling te kom: 
“dat die kerJc horn as k e rk . . .  na studie en besinnig. . .  sal uitspreek oor 
die beginsel van kerklike maatskaplike werk en die akkommodering van 
maatskaplike werk in die kerk as ’n instituut” (213). Hiermee word die 
probleem verwys en nie afgehandel nie. Dit bemoeilik ’n oordeel oor die 
waarde en betekenis van die prinsipiele hoofstuk (1—41). Opmerklik sluit 
hierdie hoofstuk van Skrif- en literatuurstudie ook nie konkluderend met 
norme vir ’n kerklike diakonale bediening nie. Dit ontbreek totaal (41). 
Die waarde van hierdie studie moet dus nie op ’n prinsipiele vlak gesoek 
word nie, maar elders.

Na my mening lê die waarde van die boek in die uitvoerige, kritiese 
geskiedskrywing van die barmhartigheidsdiens van die NGK. Dit wil ’n 
getuigskrif wees van die omvangryke “kerklike maatskaplike sorg" wat die 
geskiedenis van die NGK kenmerk. Daar het tot en met die verskyning van 
hierdie publikasie hoofsaaklik net drie bronne bestaan oor die geskiedenis 
van die barmhartigheidsdiens soos deur die NGK(e) gelewer, naamlik Zee
man (1957); Botha (1956) en Greyling (1939). Hierdie publikasie van Linde- 
que moet dus as ’n welkome en resente aanvulling gesien word. Inderdaad 
het die navorser daarin geslaag om ’n Volledige historiese beeld te gee van 
die ontstaan, groei en koerswondings van dié dienste. Dit bied interessante 
le'es.stof en toon die intense vervlegting van die NGK met die wel on wee 
van die blanke in die verloop van die geskiedenis van Suid-Afrika aan 
(bv, armblanke vraagstuk, industrialisasie).

Die waarde van die navorsing lê verder daarin dat bai'3 duidelik uitgewys 
word dat die kerk se barmhartigheidsdien.ste meestal op ’n pragviatiese 
wyse ontstaan en gegroei het volgens die nood en behoette van omstandig- 
hede (veral 77—173). Tog het die NGK veral .scdert 1950 gepoog om ’n 
kerklike dominant in die barmhartigheidsdiens terug te vind en het ook 
grootliks daarin geslaag (174—201). Daar is egter nog heelwat vrae en 
probleme wat slegs opgelos sal kan word na deeglike Skri,f- en kerkregtclikc 
.studies. Juis dit is die slotaanbeveling van Lindeque (213).

As gevolg van ’n gebrek aan prinsipiele ond'arbou vind die leser dit 
moieilik om die boek voluit te geniet on te  waardeer. So word die sleutelbe- 
arippe “maatskaplike sorg”, “kerklike maatskaplike sorg”, “kerklike welsyns- 
organisasie” en “diakonale sorg” wat deurgaans fieureer, nfircns wetenskaplik 
gedefinieer of omskryf nie. Slegs ’n skrale poging word terloops aangewend 
op p 174. Hierdie kernwoorde moes ’n ersplek ontvang het onder die sub
hoof: “Omskrywing van enkele sleutelbegrippe” (7—8): Verder is dit ’n 
probleem dat nêrens onderskei word tussen die pastorale en diakonale dienste 
van die kerk nie, en word die verhouding tussen die twoe nie bepaal nie. 
Van die dien.sto wat die .skrywer, en by implikasie die NGK, tuisgebring het 
onder diakonale of “kerklike maatskaplike sorg” hoort Bybels tuis by die pas
torale (bv. gesinsverhoudinge). Die inten.s's veTvlegting van kerk en volk 
(vgl. Kersfeesfondsinsameling deur koerant; opneming van kultuurorganisa- 
sies in die oorkoepelende (kerklike) Armesorgraad) word ook nie opge- 
klaar nie. Die histories feitlikheid word weergegee sonder dat dit telkens 
in die lig van die SJirif beoordeel word. Hieruit blyk andermaal dat die 
skrywer sy problematiek vasgestel het as ’n prinsipiele kwessie, maar uit- 
eindelik volstaan het met ’n historiese oorsig. Om dié rede is die aanbeve- 
lings (210—213) inderdaad soms riskant. Die bock het ten slotte ook ’n 
gewetewaarde vir ander kerke. Is dit genoeg dat ’n diakonie volstaan met

alimentasie? Wat presies is die metode van diakonale diens? Word die 
diakoniek as vak nie dikwels totaal ontken en tersyde gestel nie? Wat pre
sies is die raakvlakke en verhoudinge van hulpwetenskappe tot diakoniek? 
Behoort die karke in kerkverband nie meer spontaan en georganiseerd dia
konale diens te verrig om mekaar so tot hulp te wees nie? (2 Kor. 8).

In geheel gesien los hierdie boek nie moeilike prinsipiële kwessies op 
nie, maar is dit ’n helder venster op die geskiedenis van die barmhartigheids- 
diens van die NGK wat tot verdere besinning prikkel.

N, P. Heystek

In die Skriflig 53

BOEKAANKONDIGINGS

Hoek, J. 1984. Man en Vrouw naar Gods Beeld: Een bijbelse bezinning. Kam- 
pen: J. H. Kok. 126 bl. 1.

Hierdie boek van dr. J. Hoek, predikant aan die Gereformeerde Bond in die 
NHK, bestryk in "n gjroot mate wat ons vandag huweliksetiek sou noem, meer 
spesifiek dan die prinsipiële aspekte daarvan. ’n Tweede deel, wat meer prak- 
ties gerig sal wees en in samewerking met sy vrou geskryf word, sal later 
verskyn.

Man en Vrouw bestaan uit agt hoofstukke. Hoofstuk 1 gaan oor ver- 
kenning en posisiebepaling; hoofstukke 2 tot 5 oor perspektiewe vanuit die 
skepping, sonde, versoening en vo'ltooiing; hoofstuk 6 wys op die gevare van 
verdringing en verselfstandiging van seksualiteit; die laaste hoofstuk handeJ 
oor enkele aktuele vrae vanuit Bybelse lig (saamwoon, egbreuk, egskeiding 
en homoseksualiteit). ’n Handige literatuurlys vnord ingesluit.

Opvallend is die skrywer se Skriftuurlike aanpak en sy gebalanseerde 
standpunte sonder om in rigorisme te  verval. Oor die algemeen gesproke 
vorm die boek ’n handige en verantwoorde besinning op ons huweliksetiek 
en ek wil dit graag as sodanig aanbeveel.

J, H V W.

HOEK, J. 1983, De dood hoort er niet bij.: Over verschillen in de waardering 
van de dood en enkele ethische konsekwenties ervan, Apeldoom: Willem 
de Zwijgerstichting, 62 bll.

In hoofstuk 1 wys die skrywer op die herwaardering van die dood en op 
die verskillende visies daarop. Hoofstuk 2 gee aandag aan die doodsvisies van 
Kuitert, Barth, Berkhof en die klassiek gereformeerde opvatting (Bavinck). 
Daarna, in hoofstuk 3, word die OTo en NTe gegewens uitgediep. Die skrywer 
sluit af deur op enkele etiese' konsekwensies van die modern® doodsbe. 
skouing te wys (veral rondom eutanasie en selfmoord).

Hoek tree deurgaans in polemiek mot die nuwere beskouinge en sluit 
nou aan by die Skrifgegewens om sy eie standpunt te formuleer. ’n Bondige 
literatuurlys verhoog die waarde.

Indien iemand hom vinnig op die doodsproblematiek wil oriënteer sal 
hy hierdie boekie ’n uiters handige en betroubare gids vind.

J. H. v W.

Christine Breman 1985; Zending van de NederUmds Gereiormeerde Kerken  

245, Pretoria R5,60.

NED GEREF. TEOLOGIESE TYDSKRIF, DEEL XXVI, NOMMER 2, MAART 
1985. Van die Redaksie, bl. 121; Die huwelik in die Ou Testament. Prof. M. H. 
O. Kloppers, bl. 122; Nuwe-Testamentiese uitsprake oor die (on)ontbindbaar- 

